
ᑭᒃᑯᑐᐃᓐᓇᕐᓄᑦ ᑐᓴᕋᑦᓴᖅ 
ᐃᖃᓗᐃᑦ ᖃᑦᑎᕆᔨᒃᑯᖏᑦ ᓄᐊᑦᓯᓚᐅᖅᑐᑦ ᐅᖓᑖᓄᑦ $2,000 ᑮᓇᐅᔭᓂᑦ ᐋᓐᓂᐊᒥᒃ 

ᒪᒥᓱᐃᑦᑐᒥᑦ ᖃᐅᔨᓴᐅᑎᑦᓴᓂᑦ 

ᐋᒃᑑᐸ 4, 2023 – ᐃᖃᓗᐃᑦ, ᓄᓇᕗᑦ 

 
ᓄᓇᓕᐸᐅᔭᐃᑦ ᐃᖃᓗᐃᑦ ᑎᒥᖁᑎᖓᑦ ᖁᕕᐊᒋᑦᓯᐊᖅᑐᒍ ᖃᐅᔨᒪᖁᔨᓕᕆᕗᑦ ᑭᒃᑯᑐᐃᓐᓇᕐᓂᑦ 

ᐱᓱᓐᓂᐅᓚᐅᖅᑐᖅ ᒪᒥᓴᐅᑎᑦᓴᒧᑦ ᖃᓄᐃᓕᐅᕈᑎᐅᓚᐅᖅᑐᖅ ᓴᖅᑭᔮᖅᑎᑕᐅᓚᐅᖅᑐᖅ ᓄᓇᓕᐸᐅᔭᐃᑦ 

ᐃᖃᓗᐃᑦ ᖃᑦᑎᕆᔨᖁᑎᖏᓐᓄᑦ ᓯᕗᒧᐊᑦᓯᐊᑐᒻᒪᕆᐊᓘᓚᐅᕐᓂᖓᓂᑦ. 
 

ᖃᑦᑎᕆᔨᒃᑯᑦ ᓇᓚᐅᑦᑖᕐᓯᒪᔪᑦ ᐊᑯᓐᓂᖏᓐᓃᑦᑐᑦ ᑭᒃᑯᑐᐃᓐᓇᐃᑦ 200 ᐊᒻᒪ 300 ᐃᓚᒋᔭᐅᓚᐅᕐᒪᑕ ᐋᒃᑑᐸ 

2-ᖑᑎᓪᓗᒍ, ᐱᓱᑦᑐᑎᒃ ᐅᕝᕙᓘᓐᓃᑦ ᐅᓪᓚᑦᑐᑎᒃ 1 ᑭᓛᒥᑕᒥᑦ ᐊᒻᒪ 5 ᑭᓛᒥᑕᒥᑦ, ᑕᑯᔪᓐᓇᖅᑎᑕᐅᓗᑎᒃ 

ᑭᒃᑰᓂᖏᓐᓂᑦ ᖃᑦᑎᕆᔩᑦ ᐊᒻᒪ ᓄᓇᒃᑰᔫᐸᐅᔭᖏᓐᓂᑦ, ᑮᓇᖏᑦ ᐊᒥᐊᖅᑕᐅᔪᓐᓇᖅᑐᑎᒃ ᐊᒻᒪ ᑕᒧᐊᑦᓴᓂᑦ 

ᓰᕐᓇᖅᑐᓂᑦ ᓂᐅᕕᐊᑦᓴᖃᖅᑐᑎᒃ.  

 

ᑕᐃᑲᓂ ᖃᓄᐃᓕᐅᕈᑎᒥ, $680 ᐱᕈᐃᔭᐅᓚᐅᖅᑐᑦ ᐅᐸᑦᑐᓂᑦ. ᐊᓯᖏᓐᓂᑦ $1600-ᓂᑦ ᓄᐊᑦᓯᓚᐅᕐᒥᔪᑦ 

ᖃᕋᑕᐅᔭᒃᑯᑦ ᑕᑯᑦᓴᐅᑎᑦᓯᑎᓪᓗᒋᑦ ᑕᒪᑦᓱᒥᖓ. ᐱᔾᔪᑎᒋᓪᓗᒋᑦ ᖃᑦᑎᕆᔩᑦ ᐱᓕᕆᓚᐅᕐᓂᖏᓐᓂᑦ 

ᕿᑲᕐᓇᐅᑎᓪᓗᒍ ᓇᒡᒋᔾᔭᐅᒥ, ᐅᖓᑖᓃᑦᑐᓂᑦ ᑮᓇᐅᔭᓂᑦ $2,200 ᓄᐊᑦᓯᓚᐅᕐᒥᔪᑦ ᐋᓐᓂᐊᒥᑦ ᒪᒥᓱᐃᑦᑐᒥᑦ 

ᖃᐅᔨᓴᐅᑎᑦᓴᓂᑦ. 
 
ᓄᓇᓕᐸᐅᔭᒃᑯᑦ ᖁᔭᓕᑦᓯᐊᖅᑐᑦ ᖃᑦᑎᕆᔨᓂᑦ ᐊᑦᓱᕈᖅᑐᑎᒃ ᐱᓕᕆᕙᓐᓂᖏᓐᓄᑦ, ᐊᒻᒪ ᑭᒃᑯᑐᐃᓐᓇᕐᓂᑦ 

ᐃᑲᔪᕐᓱᐃᓂᖏᓐᓂᑦ ᐆᕕᖓ ᐱᔾᔪᑎᑦᓯᐊᕚᓗᒻᒥᑦ. 

